
Prentsa eta emakumeen kirola 

FITXA TEKNIKOA ETA METODOLOGIA 
 

Xedea: Emakumeen kirolari idatzitako komunikabideetan ematen zaion 

informazio-tratamenduaren azterketa kuantitatiboa eta kualitatiboa. 

Egilea: ASPIC – Comunicación, Eusko Jaurlaritzako Jarduera Fisikoaren eta 

Kirolaren Zuzendaritzarentzat 

Aldia: 
 

7 egun denboraldiko bi alditan: 

 
 2021eko irailaren 21etik 27ra

 2021eko azaroaren 8tik 14ra.
 

Aztertutako egunkariak: 10 egunkari. Horietako 8 Euskadin argitaratzen diren 

informazio orokorrekoak dira eta bi kirol-informaziokoak, estatuko eremukoak baina 

Euskadiko edizioak dituztenak: 

 

 Berria

 Deia

 Diario de Noticias de Álava

 Diario Vasco

 El Correo Álava

 El Correo Bizkaia

 Gara

 Mundo Deportivo

 Noticias de Gipuzkoa

 Marca

Azterketan, emakumeen kirolari buruzko berri bakoitza zein komunikabidetan agertzen den 

aztertu da eta parametro hauen arabera baloratu da: 
 

Azala Bai / Ez 

 
Neurria 

Orrialde osoa, orrialde erdia, zutabea, berri laburrak (berri laburtzat jotzen dira 

egunkariak xingola batean hala definitutakoak edo dimentsioen nahiz orrialdeko 

kokalekuaren arabera zabalera-modulu 1 x altura-modulu bat hartzen dutenak, 

1x2, 2x1 edo 2x2). 

 

Kokapena 
Orrialde bakoitia/bikoitia 

 

Goialdean/behealdean 

 
 
 
 
 
 

Titularra 

Zehazten du emakumeen kirola dela: bai / ez 
 

Batzuetan, titularra adierabikoa da, eta emakumeen kirolari buruz ari den ala ez 

erabakitzeko informazioa argazkiek, azpiizenburuek edo izenburu-aurreek ematen 

digute. Beste batzuetan, eta hasiera batean emakume kirolarien edo emakume-taldeen 

izenik azaltzen ez bada ere, berriaren testuinguruak (azpiizenburuak, argazkiak...) 

ematen digu informazioa titular hori emakumeen kirolari dagokiola erabakitzeko. 
 

Bestela ere gertatu da: hasiera batean emakumeen kirolariari buruz ari dela 

pentsarazi digun titular bat –gizonen nahiz emakumeen kategoriak dituen lehiaketa 

bat delako, adibidez– testua irakurri ondoren gizonen lehiaketari buruz bakarrik ari 

dela ikusi da. 

Argazkia Bai / Ez 

Argazki-mota Lehiaketa, kirol-arropaz jantzitako posatuak, kaleko arropaz jantzitako posatuak, galaz 
jantzita. 

 

Tratamendua 
Gizonen k./Inf. Neutroak/emakumeen k./k. mistoa 

 

Gizonena soilik/emakumeena soilik 

Diziplina Zein kirol-modalitatez hitz egiten den 

Nazioarteko 
eremua 

Eremuak -Euskadikoa, Espainiakoa edo nazioartekoa- hainbat irizpideren arabera zehatz 

daiteke, aipatzen diren lehiaketen, argitaratzen den komunikabidearen edo 

protagonisten beraien arabera. Hala, berri bat Euskadiko eremukoa izan daiteke 

Euskadiko lehiaketa bat bada, kirolariaren nazionalitatea gorabehera. Berri hori bera 

beste eremu batean ere katalogatu daiteke, komunikabidearen lurralde-estalduraren 

arabera (estatuko lehiaketa batean euskal emakume kirolari bati buruzko informazioa 

Euskadiko eremukoa izango da Diario Vascon argitaratuz gero, eta Espainiako 

eremukoa, berriz, Marcan argitaratuz gero). Edo kirolariaren jatorriaren arabera ere 

sailka daiteke, parte hartzen den lehiaketa gorabehera. Azterlan honetan, azken aukera 

hori hautatu da. 

Nazionala 

 
 
 

Euskalduna 

SARRERA 
 

Eusko Jaurlaritzako Jarduera Fisikoaren eta Kirolaren Zuzendaritzak eskatutako 
azterlan hau aurretik egindakoen (2013-14 eta 2015-16 denboraldiak) jarraipena da. 
Oraingoan, kirol-lehiaketa gehienak hasi ostean, emakumeek kirolari buruz urtearen 
azken lauhilekoko bi astetan (ausaz hautatuak) argitaratutako berrien tratamendua 
aztertu da. 

Komunikabideek emakumeen kirola sustatzeko ezinbesteko tresnetako bat izaten 
jarraitzen dute. Haiek ematen dioten tratamenduaren mende dago, hein handi 
batean, jendeari transmititzen zaion irudia, bai kirolarena, bai protagonistena. 

Ondorio batzuetara iritsi ahal izateko, gure erkidegoko prentsak emakumeen kirolari 
buruz ematen duen informazioaren kantitatea eta kalitatea baloratu dira. Xeheki 
aztertu dira 10 egunkaritan (8 informazio orokorrekoak eta 2 kirol-informaziokoak, 
azken horiek estatuko eremukoak baina Euskadiko edizioak dituztenak) ausazko bi 
astetan kirolari buruz argitaratutako berriak. 

Lehiaketen denboraldia hasi ondoren, honako data hauek hautatu dira ausaz: 

 Irailaren 21etik 27ra, lehiaketak hasten diren aldia.

 Azaroaren 8tik 14ra, liga gehienak bete-betean dauden aldia.

 
Aldi horietan 4.252 kirol-berri argitaratu dira. Horietatik 8 neutroak dira, hau da, ez 
diote erreferentziarik egiten ez emakumeen kirolari ez gizonezkoenari, alderdi 
generikoei baizik. Kopurua hutsala da; beraz, ez da beharrezkotzat jo baztertzea 
parametroa % 100 ezartzeko. Hala, emakumeen kirola aipatzen duten berrien 
benetako ehunekoa kalkulatu da, komunikabide bakoitzean argitaratutako kirol-berri 
guztiekiko. 

 
Gainera, datu esanguratsuenak 2015-16 denboraldian egindako azken txosteneko 
datuekin alderatu dira, horien bilakaeraren berri izateko. Hala ere, bi ohar izan behar 
ditugu kontuan: lehena, aurreko azterlanean lau aste aztertu ziren, eta, bigarrena, 
gaur egun egunkariak askoz ere orrialde gutxiagorekin argitaratzen dira, publizitateak 
behera egin duelako eta edizio digitalek gora. Bi egoera horiek ondorioz, berrien 
kopurua txikiagoa da; hortaz, konparazioa egiteko informazio baliagarria ehunekoen 
arabera lortutakoa da, ez zifra globalen arabera lortutakoa. 

DATUAK 



 
 
 
 

 

DATUAK 
 

Guztira 4.252 kirol-berri aztertu dira. Horietatik 383k (% 9) soilik emakumeen kirolaz 
hitz egiten dute eta 134k (% 3,15) emakume kirolariak, emakumeen taldeak edo ligak 
aipatzen dituzten, nolabait. Bien arteko baturaren arabera, argitaratutako 
informazioen % 12,15ek jasotzen dute, modu batera edo bestera, emakumeen kirola. 

 

 % 87,65 (3.727) gizonen kirolari 
buruzkoak baino ez dira. 

 
Horixe da errealitate kuantitatiboa. Hala 
ere, kontuan izan behar da emakumeen 
kirolari modu askotara egin dakiokeela 
erreferentzia. Orrialdean 
nabarmendutako berri bat edo berri labur 
bat izan daiteke. Are gehiago, baliteke 
informazioan emakume kirolarien izenik 
edo erreferentziarik ez azaltzea, baina 
sailkapen-koadro batean agertzea. 

 
Kopurua ona ez bada ere, aurreko azterlanarekiko bilakaera txiki bat adierazten du. 
Bost urte hauetan emakumeei buruzko berrien % 7tik % 9ra iritsi gara, eta, berri 
mistoak aintzat hartuta, % 9tik % 12ra. 

Aldi horretan 4.250 kirol-
berri baino gehiago 

argitaratu dira. % 9k (383) 
ematen dute soilik 

emakumeei buruzko 
informazioa 



 
 
 
 

 

Bitxikeria gisa, aztertutako aldian emakumeen kirolari buruzko informazio gehien 

azaroaren 14an eman zuten. Egun horretan ehunekoa % 13,80koa izan zen (batez 

bestekoa % 9koa da). Egun horretan, txapelketei buruzko ohiko informazioaz gain, 

emakumezkoen futboleko hainbat taldek (Real Sociedadekoa barne) egin zuten 

plantoari buruzko berria jaso zuten, Ligak ez baitzuen ezer egiten lan-baldintzak 

hobetzeko. 

Kontrako aldean, irailaren 27an apenas iritsi ziren % 2,51ra. Astelehena izan arren eta 

asteburuan partidak jokatu baziren ere, hamar egunkarietatik bostek ez zuten 

emakumeen kirolari buruzko informaziorik. 

SOILIK EMAKUMEZKOEI BURUZKO INFORMAZIOA  

ESPAZIOA ETA KOKAPENA 

Emakumeek kirola ikusarazteko eta azpimarratzeko benetan balio duten informazioak 
arreta horiei eskaintzen diotenak dira, eta ez gizonen kirolari buruzko informazioa 
osatzeko edo "betetzeko" erabiltzen dutenak. Oraingoan, ordea, aipatzekoa da 
emakume kirolariak eta ez gizonak protagonista ziren berri mistoak aurkitu direla, eta 
hori ez zen aurreko azterlanetan gertatu. 

 
Gainera, arreta horretaz gain, berria azalean 
egotea, espazioa eta kokapena erabakigarriak dira 
emakumeen kirola ikusarazteko eta azpimarratzeko. 
Parametro horiek aintzat hartuta, lehenik eta behin, 
ikusten dugu aldi horretako 138 AZALETATIK 17tan 
(% 12,31) agertzen direla emakumeen kirolari 
buruzko berriak eta guztiak aztertutako hamar 
egunkarietatik bostetan agertu ziren; 2015-2016 
denboraldiko azterlanean, berriz, % 5 izan ziren. 

 

  

 
 

  

 

Emakumeen kirolari buruzko informazioei eskaintzen zaien ESPAZIOARI dagokionez, 
soilik emakumezkoei buruzko berri guztietatik (383) ia% 43 formatu txikikoak dira 
(120 berri laburrak eta 43 zutabeak edo erdi-zutabeak). Parametro horretan, argazki 
bidezko berriak ere sartu dira, hau da, testu gutxi eta titular garrantzitsurik ez duten 
berriak, irudiak erabiltzeak berez duen garrantzia handia bada ere. 

 
      Komunikabidea 

 Emakumeen 

kirola aipatzen     

zuten azalak 

Marca 9 

Mundo Deportivo 6 

Deia 1 

Diario Vasco 1 

Noticias de Álava 1 

Gainerakoa - 

Aztertutako 138 
azaletatik  17k (%12k) 
aipatu zuten 
emakumeen kirola  

Horrek esan nahi du % 57 bi zutabetako, orrialde erdiko, orrialdeko edo bi orrialdeko 
espazioari dagozkiola. Azpimarratu behar da orrialde bateko edo gehiagoko 53 berri 
zenbatu direla (14 eguneko epean). 

 

 
 
 

Orrialdean duen KOKAPENARI dagokionez, % 61,88 (383 berritatik 237) goialdean 
jarri dira eta % 38,12 behealdean. % 52,75 orrialde bakoitietan doaz, eta% 47,25 
bikoitietan. Datu horiek adierazten dute kokapen on batek orekatu egiten duela 
nolabait berriei eskainitako espazioa. 
 
 

 
 
 
 
 
 
 
 
 
 
 
 

 
 

ARGAZKIAK 
 

Argazkiak, inolako zalantzarik gabe, egunkariko orrialdean berriari eman zaion 
garrantzia zehazten duten faktoreetako bat dira. Baina, gainera, berria ilustratzeko 
erabiltzen den argazki-motaren arabera, emakume kirolariaren irudi bat edo beste 
ematen da. 

 
Kasu honetan, nabarmena da argazkia duten berrien kopurua, % 57,95(383 berritatik 
222). Gizonen kirola ez da iristen kopuru horretarako, inondik inora. Ezinezkoa 
litzateke orrialde baten maketazioaren ezaugarriak direla eta; izan ere, 

Argazkiak 
2021 

%42 

%58 

Ba
i 

Ez 

Argazkiak - tipologia 
2021 Lehiaketa 

%3
3 

%2 Podiu
ma 

%21 Kirol-posatua 

%3
3 Kaleko 

posatua 

%5 
%66 Galak 

Best
e 
batzu
k 

Argazkiak 2015-2016 

Lehiaketa Agerraldia Garaikurra 
dutela 

%8 

%23 

%69 

 
 
 
 

 

ohikoa da orrialde horretan argazki bat edo bi eta hainbat neurritako berriak agertzea. 
Eta, jakina, gizonei buruzko berri gehiago agertzen dira emakumeei buruzkoak baino. 

 
Kasu honetan, argazki-mota ez da aipagarria, 
nahiz eta berez aipagarria den. 
Argitaratutako argazki guztiak kirolari 
buruzkoak dira. Erreportaje eta 
elkarrizketetan lehiatzen edo entrenatzen 
agertzen dira, “laneko” edo kaleko arropaz 
jantzita, eta guztiak dira errespetuzkoak eta 
konnotazio matxistarik edo mingarririk 
gabekoak. 
 

Lau irudi izan ezik (horietako bi, bnetan, bi egunkaritan argitaratutako argazki bera 
dira). bata, teniseko Masters Txapelketaren aurkezpen-gala eta, bestea, azalean 
garaikurra jasotzen ari den emakume tenislari bat duen gehigarria. Horietan guztietan 
kirolariek gaueko jantziak (batzuk oso deigarriak) daramatzate eta argazki horiek jaso 
dituzten komunikabideak kirol-arlokoak dira. 

222 argazkietatik lautan 
soilik kirolariek ez daramate 
soinean kirolerako edo 
kaleko arropa, gaueko 
jantziak baizik. Bi gala dira 



Modalitateak (berrien 
kopuruaren arabera) 2015-2016 

MODALITATEAK 
 

Emakumeen kirolari buruz 
aztertutako berriek 35 
modalitateri buruzko informazioa 
eman dute. Futbola, saskibaloia, 
tenisa, eskubaloia, txirrindularitza 
eta pilota nabarmentzen dira. 
Ranking horrek ez du alde 
nabarmenik adierazten gizonen 
kirolarekiko. 

 

 

 
 

 
 

Modalitateak (berrien 
kopuruaren arabera) 2021 

Futbol
a 

153 

Saskibaloi
a 

59 

Tenis
a 

32 

Eskubaloia 31 

Txirrind
ularitza 

20 

Pilota 16 

 Futbolak eta saskibaloiak 
bereganatzen dute 

komunikabideen arreta 
handiena, gizonen kirolean 

bezala  



50%

%41

%9

Nazioarteko

Lurralde-eremua* 
2021 

%15 

Euskadi
ko 
eremua 

%54 
Espaini
ako 
eremua %31 Nazioarteko 
eremua 

 

 

 

 

 

Aipatzen diren 35 kirol-modalitateetatik honako hauek dira lehenengo hamabiak 
(gainerakoek aipamen bat baino ez dute): 

 

 
Nabarmentzekoa da zerrenda 
horretan ohikoak ez diren kirolak 
daudela, besteak beste: belar-
hockeya, errugbia edo arrauna; izan 
ere, horien lehiaketa amaituta dago 
aztertutako aldietan. 

 
 
 
 
 
 
 
 
 
 
 

LURRALDETASUNA 

Lurraldetasunari dagokionez, emakumeen kirolari buruz aztertutako 383 berrietatik 
209 (% 54,5) Euskadiko eremuari dagozkio, 118 (% 30,8) Espainiakoari eta 56 (% 14,7) 
nazioartekoari. Hori erabat logikoa da aintzat hartzen badugu egunkariek (Euskadin 
argitaratutakoek zein kirol-egunkarien edizioek) arreta handiagoa eskaintzen dietela 
bertako kirolariei. 

 

 

* Lurralde-eremua sailkatzeko, berrietako protagonisten jatorria hartu da aintzat, parte 

hartzen duten lehiaketaren eremua edozein dela ere. 

      Kirol-modalitateak 

 

 
Agerraldien 

kop. 

 

% 

Futbola 153 % 39,
9 

Saskibaloia 59 % 15,
4 

Tenisa 32 % 8,3 

Eskubaloia 31 % 8 

Txirrindularitza 20 % 5,2 

Pilota 16 % 4,1 

Belar-hockeya 10 % 2,6 

Atletismoa 8 % 2 

Errugbia 8 % 2 

Gimnastika 7 % 1,8 

Izotz-hockeya 4 % 1 

Arrauna 4 % 1 

 



 
 
 

 

GOIBURUAK 
 

Azterlanean, jakina, batez bestekoekin lan egiten den arren, emakumeen kirolaren 
tratamenduan alde handiak daude komunikabide batetik bestera. Goiburuen arabera, 
Noticias de Gipuzkoa da emakume kirolariei arreta gehien eskaintzen dien 
komunikabide. Hala ere, bosten bat baino ez da (% 17,7), eta jarraian Berria dago 
(% 17). Bigarren bloke batean Gara (% 14,6), Diario Vasco (% 12), El Correo de Álava 
(% 11), Noticias de Álava (% 9,1) eta Deia (% 9) ditugu. Sailkapena bi kirol-
komunikabideek (Mundo Deportivo eta Marca) ixten dute. Nahiz eta kirolaz baino ez 
duten idazten eta gainerakoek baino orrialde gehiago dituzten, emakumeen berriei 
beren espazioaren % 6,9 eta % 6,1 baino ez diete eskaintzen hurrenez hurren. 

Azkena izatearen “ohorea” El Correo de Bizkaia egunkariak du, nekez iristen baita % 5,4ra. 

Lehenengo ehunekoek zertxobait hobetzen dituzte aurreko azterlanekoak, baina 
aurtengo azkenekoak 2015-2016koak gainditzen ditu. Eta, nahiz eta komunikabideek 
rankingean duten lekua aldatu egin den (kasu batzuetan, argi eta gari, hobera; baina, 
beste batzuetan askoz okerragora), Diario Vasco, El Correo de Álava eta Deia 
egunkariek ildoari jarraitzen diote. 

 

2021 

Komunikabidea 

Kirol-berrien 

kop. 

Emakumeak 

aipatzen dituzten 

berrien kop. 

 

% 

1.- Noticias de Gipuzkoa 294 52 % 17,7 

2.- Berria 88 15 % 17,0 

3.- Gara 109 16 % 14,6 

4.- Diario Vasco 525 63 % 12,0 

5.- El Correo de Álava 282 31 % 11,0 

6.- Noticias de Álava 317 29 % 9,1 

7.- Deia 310 28 % 9,0 

8.- Mundo Deportivo 1113 77 % 6,9 

9.- Marca 916 56 % 6,1 

10.- El Correo de Bizkaia 298 16 % 5,4 

 
 

2015-2016 

Komunikabidea 

Emakumeak aipatzen dituzten 

informazioen kop. (titularra) 

% 

1.- Gara 152 16,9 

2.- Noticias de Gipuzkoa 111 10,3 

3.- Berria 29 9,6 

4.- Diario Vasco 143 9,4 

5.- El Correo de Álava 83 7,9 

6.- Mundo Deportivo 317 7,7 

7.- Deia 72 7,7 

8.- El Correo de Bizkaia 63 6,7 

9.- Noticias de Álava 71 6,2 

10.- Marca 234 6,1 

*Koadroa: Emakumeen kirolari buruzko titularrak dituzten berrien ehunekoa egunkarian ematen 

diren kirol-berri guztiekiko. 

Bestalde, azpimarratu behar aztertutako 138 egunkarietatik 24 (%17,40) emakumeei 

buruzko berririk izan gabe kaleratu zirela. 

 
 

 

 

 

 

 
 
*Ehunekoa aztertutako 14 egunen gainean kalkulatu da.  

 
 
 

EUSKARA 
 

 

EUSKERA 
 

Azterlanaren aldian, emakumeen kirolari buruz euskaraz eman diren berriak 

aztertutako hamar hedabideetan argitaratutako kirol-informazio guztien % 2,16 dira 

(% 2,3 2015-2016 denboraldian), eta % 4,96 emakumeen kirolari buruzko informazioa 

soilik ematen duten berriei dagokienez. 

Honako hauek dira informazio horiek bildu dituzten egunkariak: Berria, informazioen 

% 100 euskaraz argitaratzen dituen komunikabide bakarra, Gara (% 18,75) eta 

Noticias de Gipuzkoa (% 1,9). Azken bi horietan, oso noizean behin baino ez. 

Azpimarratzeko datua da horietako batek ere ez duela merezi izan azalean agertzea 

eta, oro har, gehienbat Euskadiko eremura mugatzen dira (% 90), batez bestekoa 

baino espazio handiagoa eskaintzen zaie (% 35ek orrialde bat edo gehiago hartzen du, 

eta % 29k, orrialde erdia), titularra dute (% 63), baita argazkia ere (% 64,5). 

Komunikabidea Emakumeen kirolari 

buruzko berririk gabeko 

egunen kopurua 

% 

Berria 4 % 28,5 

Deia 3 % 21,4 

Diario Vasco - % 0 

El Correo de Álava 1 % 7,1 

El Correo de Bizkaia 6 % 42,8 

Gara 6 % 42,8 

Marca 2 % 14,2 

Mundo Deportivo - % 0 

Noticias de Álava 2 % 14,2 

Noticias de Gipuzkoa - % 0 

 

Egun guztien 
%17,40tan ez dago 

emakumeen kirolari 
buruzko 

informaziorik  

Egunen %28,5etan ez zen 
emakumeen kirolari buruzko 
informaziorik eman euskaraz 

%5

%37

IRUDIA 



 
 
 
 
 
 

 

TRATAMENDU KUALITATIBOA 
 

Aurreko azterketek (azkena 2015-2016 denboraldiari buruzkoa) ematen diguten 

ezagutzan oinarrituta, ondoriozta dezakegu bost urte hauetan emakumeen kirolak 

izan duen ikusgarritasuna zertxobait hobea izan dela kuantitatiboki, baina hobekuntza 

oso motela dela. Informazioari dagokionez, bigarren mailakoa da gizonen kirolaren 

aldean. 

Hala ere, bilakaera nabarmenagoa da alderdi kualitatiboari erreparatzen badiogu. 

Emakumeen kirolaren tratamendua, oro har, errespetuzkoa da (salbuespen gutxi 

batzuk izan ezik), bereziki kirolariari dagokionez (gizonen kirolarekiko bereizketarik 

egin gabe). Emakumeen aurkako mespretxuzko adibideak, normalean, kirol-

egunkarietan (batez ere horietako batean) aurkitzen dira. Orotariko prentsan gero eta 

zailagoa da irudi iraingarriak, matxistak edo paternalistak aurkitzea. Une honetan, 

emakumeen kirola ikusarazteko arazo nagusietako bat, batez ere, eskaintzen zaion 

espazio txikia da. Positiboki azpimarratu behar da dagoeneko ez dela argitaratzen 

bikinia edo barruko arropa daraman neska baten argazkirik, lehen kirol-komunikabide 

batean argitaratzen ziren bezala. 

Bestalde, neska futbolari bati (hori bai, futbola) egindako bi orrialdeko elkarrizketa bat 

aurkitu da kiroletako atalaren hasieran, emakume bat protagonista duten informazio 

mistoak, eta gero eta ohikoagoa da emakumeen futbol- edo saskibaloi-partiden 

kronikek orrialde oso bat hartzea. 

Emakumeei buruzko zortziehun berrietan baino gehiagotan ez dago emakume 

kirolaria bere familiarekin, senarrarekin, seme-alabekin, eta abarrekin agertzen den 

argazkirik edo jantzia dela-eta lekuz kanpoko argazkirik (kiroleko edo kaleko jantziak 

ez daramaten bakarrak galei dagozkienak dira); ez eta ipuinetako titularrik edo bataio-

izenik ere (ez bada beren elastikoetan erabiltzen dutena). 

Argi eta garbi dago, Euskadin argitaratzen diren egunkariak (orotarikoak) aztertzean, 

lehentasuna dutela gure autonomia-erkidegoko emakume kirolariek, nahiz eta 

askotan lehiaketak edo emaitzak Espainiako edo nazioarteko eremuetako emakume 

kirolarienak bezain nabarmenak ez izan. Bi kirol-egunkariei erreparatzen badiegu, 

Euskadiko edizioak alderatu badira ere (Gipuzkoa Mundo Deportivori dagokionez eta 

Bizkaia Marcari dagokionez), arreta handiagoa eskaintzen zaie Espainiako eta 

nazioarteko eremuei. 

Halaber, ikusten da aldea dagoela hiru lurralde historikoetan; baina, aldea ez da 

lehiaketa garrantzitsuenetan emakumeen taldeak egotearen edo ez egotearen 

ondorioz, baizik eta komunikabidearen kazetaritza-irizpidearen ondorioz. Hala, 

Gipuzkoan du emakumeen kirolak presentzia handiena; jarraian, Araban; eta, azkenik, 

Bizkaian. 

1 – DAGOENEKO GEHIENEK EZ DITUZTE HAUTATZEN ESPAZIO TXIKIAK… 

Nahiz eta berri laburrek eta zutabeek % 43 izaten jarraitzen duten, dagoeneko ez dira 

gehienak. Orrialde osoko eta, are gehiago, bi orrialdeko adibide asko daude. 

2 –… NAHIZ ETA LEHIAKETAK, EMAITZAK EDO EGOERAK BERBERAK IZAN EMAKUMEEN KIROLA 

ATZEAN DOA EDO TXIKIAGO 

Hala ere, gainerako komunikabideetan bezala, kontrako kasuak ere aurkitzen diren. 

3 – HAINBAT BERRI MISTOTAN, EMAKUMEEK EMATEN DIOTE HASIERA BERRIARI ETA MUTILAK 

INFORMAZIOAREN AMAIERAN AGERTZEN DIRA, BENETAN MISTOAK DIREN BERRIAK AURKITZEN 

DIRA 

4 – GIZONEN MUNDUAN ARRAKASTA DUTEN EMAKUMEEK ALBISTE IZATEN JARRAITZEN DUTE 

5 – ONGI BIDERATUTAKO ELKARRIZKETA BATEAN, AMAIERAN..... AMATASUNAZ GALDETZEN DUTE 

6 – EMAKUMEEN KIROLAREKIKO MESPRETXUA (ZUZENDARITZA-TALDEKO KIDE BATEN 

ALDETIK, EZ KOMUNIKABIDEAREN ALDETIK) 

7 – APARTEKOARI BURUZKO INFORMAZIOA 

8 – EMAKUMEEN KIROLA GIZONEK AURKEZTUA 

9 – HIZKUNTZA PATERNALISTA DESAGERTZEN ARI DA 

Aldi honetan ez dugu aurkitu titular paternalistarik, bataio-izenik 

(elastikoetan hala daramaten neska futbolarien kasuan izan ezik) edo 

maitagarrien ipuinik. 

Hala ere, oraindik ere badira hobetu daitezkeen titularrak... 

10 – EMAKUME KIROLARI ONA IZATEAK SOILIK EZ DU BALIO 

11 – URRATSEZ URRATS TRATAMENDU KUALITATIBO BERDINZALEAGORANTZ 

Orrialde osoak, irekierak... 

12 – IRUDIAN ATSEGIN HARTUZ 

Gaueko jantziak, beste soineko bat eramango balu argazkia neurri berekoa izango litzateke? 

Posatu maitekorrak 

13 – EMAKUMEEN KIROLAREN ALDARRIKAPENAK 

LABURBILDUZ 
 

 Aztertutako informazioen % 9 baino ez dira soilik emakumeen kirolari buruzkoak; 
berrien % 87,65, ordea, soilik gizonen kirolari buruzkoak dira. Bestela esanda, 
ARGITARATUTAKO 10 BERRITATIK 1EK BAINO EZ DU JORRATZEN SOILIK EMAKUMEEN 
KIROLA. Duela bost urte, hogeitik batek baino ez.

 

 EMAKUMEEN KIROLARI BURUZKO BERRIEN HERENA (% 31) FORMATU LABURREAN 
ARGITARATZEN DA. Hau da, EMAKUMEEN INFORMAZIOARI BURUZKO 3 BERRITATIK 1 
BERRI LABURRA DA. Ehunekoa % 43ra igotzen da, HAMARRETIK LAU, beste formatu 
txiki batzuk (zutabe erdiak edo argazki bidezko berriak) gehitzen baditugu, hau da, 
neurri erdikoen ehuneko bera. Batez besteko kokapena ona da: goialdean (% 62) eta 

orrialde bakoitian (% 53)
 

 Emakumeen kirolari buruzko informazioa ematen duten berrien % 58k hitz egiten 
duten kirolariaren edo taldearen argazkia izaten dute (2015-2016 denboraldian 
% 35ek). Horrek esan nahi du EMAKUMEEN KIROLARI BURUZKO 10 BERRITATIK IA 6K 
INFORMAZIOKO KIROLARI PROTAGONISTAREN ARGAZKIA DUELA.

 

 Irudiei dagokienez, kasuen % 87an, HAMAR ARGAZKITATIK IA BEDERATZITAN 
KIROLARIAK LEHIAN EDO LEHIAKETAKO ARROPAZ JANTZITA AGERTZEN DIRA.

 
 ARGITARATUTAKO 100 AZALETATIK 12K DUTE EMAKUME KIROLARIA PROTAGONISTA 

DUEN INFORMAZIOA.

 
 INFORMAZIOEN ERDIA BAINO GEHIAGO (% 54) EUSKADIKO EREMUKOAK DIRA, hau 

da, euskal kirolariei eta taldeei buruzko informazioa ematen dute edo Euskadin 
egindako proba edo lehiaketei buruzkoa.

 
 35 kirol-modalitateri buruzko informazioa jaso da. Gizonezkoen kirolean bezala, 

FUTBOLAK ETA SASKIBALOIAK DITUZTE INFORMAZIO-ERREFERENTZIA GEHIENAK, 
% 55,3 (% 39,9 eta % 15,4 hurrenez hurren).

 

 Euskaraz, 20 KIROL-BERRITATIK 1 SOILIK EMAKUMEEN KIROLARI BURUZKOA DA, 
10ETATIK 6K TITULARREAN IKUSARAZTEN DUTE ETA EHUNEKO BERAK, gainera, 
ARGAZKIA DARAMA.

AZKEN GOGOETAK 
 

Euskadiko eguneroko prentsan emakumeen kirolak duen presentziari buruzko lehen 

azterlana egin eta zortzi urtera, emakumeen kirolari idatzitako komunikabideetan 

ematen zaion tratamenduaren garapena oso motela eta pobrea da benetan. Kirol-

informazioaren eskaria handia da gure gizartean eta gehien kontsumitzen dena da 

egunkariko beste atal batzuen aldean. Hala ere, eta eskaintzen zaizkion orrialdeak 

gorabehera, ia ez dago espaziorik emakumeen kirolarentzat. 

Eta, nahiz eta aurrerapena antzematen den, batez ere tratamenduan, emakumeen 
kirolari buruzko informazioa kuantitatiboki behingo kontua da: argitaratutako 100 
kirol-berritatik 12k baino ez diote arreta eskaintzen eta kopurua 9ra jaisten da aintzat 
hartzen baditugu emakumeen kirola nolabait ikusarazten duten berriak. 

Baina kopuruak alde batera uzten baditugu eta kontuan hartzen badugu emakumeen 
kirolari buruzko berriak nola bideratzen diren, ezin dugu aipatu gabe utzi kualitatiboki 
aldaketa batzuk izan direla hobera.  Gizonen kirolari buruzko egiturazko estalduraren 
eta emakumeen kirolari buruzko estaldura koiunturalaren arteko arrakala estuxeagoa 
da. Aurreko azterlanetan, nagusiki, emakumeen kirolari buruzko berriak kirol-
arrakasta zehatzei erantzuten zieten; orain, ordea, lehiaketa batzuen jarraipen 
planifikatua egiten da. Futbolari, bereziki, eta jarraian saskibaloiari eta eskubaloiari, 
gizonezkoenaren antzeko jarraipena egiten zaie. Partiden atarikoei eta emaitzari 
buruzko informazioa ematen da; elkarrizketak egiten dira eta orrialde osoak, edo bi, 
eta atal-hasierak eskaintzen zaizkio. 

Eta egoera berean (edo antzekoetan), gizonen kirolari lehentasuna ematea ohikoa 
bada ere, aurkitu ditugu emakumezkoen taldeak orriaren hasieran agertzen diren 
kasuak eta emakume kirolariak titularretan agertzen diren berri mistoak, gizonei 
buruzko informazioa azken paragrafoan dagoen bitartean. Are gehiago, gizonen 
futboleko kopa-final baten aurretik, klub bereko emakumeen taldea aipatzen da lan 
onaren adibide gisa. 

Emakumeen kirola ikusarazten duten titular eta argazkiak berrien erdia baino gehiago 
dira jadanik. Horrek, nola edo hala, erraztu egiten du titularrak eta lehenengo 
paragrafoak baino irakurtzen ez dituzten irakurleek (gehienek) informazioa eskura 
izatea. Izan ere, kontu bat argi dago: informazioak informazioa dakar. Eta zenbat eta 
gehiago ohitu kirol-prentsen kontsumitzaileak emakumeen berriak ikustera, eskaria 
orduan eta handiagoa izango da. 

Klubetan, emakumeen eta gizonen taldeek izen bera dute eta horrek, askotan, zaildu 
egiten du hainbestetan aipatu dugun emakumeena ikusaraztea. Hori dela eta, genero-
ñabardura duen hizkuntzak eta irudiek berebiziko garrantzia dute. 

Kasu batzuetan, gainera, emakumeen kirolaren ordezkari gizonezkoak izaten dira. Oso 
ohikoa da, oraindik ere, emakumeen taldeen entrenatzaileak gizonezkoak izatea; 
hortaz, beraiek egiten dituzte partiden aurreko adierazpenak 

edo beraiek izaten dira prentsaurrekoen protagonista. Horrek berekin dakar titularra 
eta argazkia ikuste hutsa ez izatea nahikoa taldearen generoa zein den jakiteko. Gauza 
bera gertatzen da zuzendaritza-taldeko kideei dagokienez. 

Lehiaketen nondik norakoei buruzko informazioa beste mota bateko erreportajeak 
baino nagusiagoa denez, zailagoa da estereotipoetara jotzea. Aurreko azterlanetan 
gizona hainbat baliorekin lotzen zen, besteak beste, lehiarekin, ahaleginarekin eta 
profesionaltasunarekin; emakumea, berriz, sentiberatasunarekin, 
hunkiberatasunarekin... Eta fisikoa ‘emakumearen balioa' zen nagusiki. Amatasunak 
salbuespena izaten jarraitzen du, eta badirudi gaindiezina dela. Ohikoa da, oraindik 
ere, emakume kirolariei familiaz edo ama izateko asmoez galdetzea. 

Halaber, badira zenbait adibide zeinetan erakusten den kirolari ona izatea ez dela 

nahikoa eta maila bera exijitzen zaio eremu pertsonalean. 

Txosten honetan tratamenduari buruz antzeman diren hobekuntzen artean, arau gisa 
errespetuzko hizkuntza erabiltzea dago. Nahiz eta beti aurki daitekeen salbuespenen 
bat, ez dugu aurkitu adierazpen matxistarik, paternalistarik edo iraingarririk; ez da 
soilik bataio-izena erabiltzen, ezaguna den emakume futbolari bati buruz hitz egiten 
ez bada behintzat (gizonekin gertatzen den bezalaxe). 

Salbuespen horien artean dago, txirrindularitzako klub bateko zuzendaritza-taldeko 
kide baten kasua. Emakumeen taldea osatzeko aukerari buruz galdetu zitzaionean, 
honako hau erantzun zuen: “Ni ez naiz zentro sozial bat”. Baita jokalari batek bere 

posizio berean jokatzen duen taldekide bati kalte egiteko ustez bi sikario kontratatu 
izanari buruzko informazioa eman ondoren hautemandako ikuspegi matxista ere. 
Oraindik argitzeke dago, baina badirudi bultzatzailea gizonen taldeko jokalari baten 
emaztea izan zela, erasoa jasan zuen emakumeak harekin abentura bat izan baitzuen. 
Edo titular batean agertzen den hitz jokoa: “Viaje con nosotras si quiere gozar”, 
autobus batean taldearen argazkiarekin batera. 

Komunikabideek, kontzienteki nahiz inkontzienteki, hiritarren iritzia taxutzen dute gai 
askoren inguruan, eragina dute haiek errealitateaz duten ikuspegian eta euren buruak 
identifikatzeko moduko portaera-adibide eta -ereduak eskaintzen dituzte. Kirol-
arloan, eredu horiek oraindik ere gizonei dagozkienak izaten jarraitzen dute, eta oso 
gutxi izaten dira emakumezkoen erreferenteak. Hala ere, azaltzen direnean, 
tratamendu hobea ematen zaie. Hala, pistetako kirol-arrakastak islatzen dira, baita 
bulegoetakoak ere. Txanponaren beste aldean, salbuespentzat hartzen da eta, beraz, 
aipatu beharrekotzat emakumeek arrakasta izatea edo ondo moldatzea ustez 
gizonezkoena den mundu batean. Horixe da Granada CFko kontseilari ordezkaria den 
donostiarraren kasua, gizonezkoen futbolaren historian lehen mailako klub batean 
kargu hori duen lehen emakumea. Edo izotz-hockeyko jokalari baten jarraikitasuna, 
emakumeen liga sortzea lortu baitzuen kideen eta familiakoen aurreiritzi guztiei aurre 
egin ondoren. 

Gehien aldatu den parametroetako bat argazkiena da. 2015-2016ko denboraldian 

ehunekoa % 35koa zen eta oraingoan, berriz, % 58koa. Horietatik, % 1,3 baino ezin 
dira hartu ez egokitzat, nahiz eta horretarako berga zorrotza erabili den. Batetik, 
jarrera maitekorretan agertzen dira, eta hori nekez ikusten da gizonen artean. 
Bestetik, 

kirolariak lehiaketen aurkezpen-galetan edo sari banaketetan agertzen dira. Ezin zaio 
komunikabideari egotzi soineko jakin batzuk erabiltzea, baina beti geratzen da 
zalantzan zer neurri eta kokapena eskainiko litzaiokeen trajez jantzitako gizonak 
balira. 

Halaber, aipatu behar da kolektiboaren bi aldarrikapenei eman zaien estaldura. 
Batetik, futbol-jokalarien planto egitea dago (euskal talde bat buru zuena) 
emakumeen ligaren profesionalizazioa atzeratzeagatik. Ia komunikabide guztiek eman 
dute horren berri. Eta, bestetik, arropa oso estua edo “eskasa” janzteko 
betebeharragatik egindako protesta, eta salbuespen bat izan ezik, komunikabideek ez 
zuten horren berri eman. 

